
Mae'r rhain yn cynnwys darpariaethau manwl mewn perthynas ag aelodaeth a thrafodion

byrddau iechyd lleol.

Rheol Sefydlog 11.5

Gwahoddir y Cynulliad i dalu sylw i wall drafftio posibl yn y pwerau galluogi. Er bod y
paragraff enwi yn cynnwys adran 16BA(1) a (2) mae'r darpariaethau hyn yn cynnwys pwer
i wneud gorchymyn i sefydlu byrddau iechyd lleol. Nid yw hwn yn bwer y gellir ei arfer
mewn rheoliadau, ac nid yw'r rheoliadau presennol yn cynnwys unrhyw ddefnydd honedig
o'r pwer hwnnw. Felly, fel y cydnabuwyd ar ran y Gweinidog, ni ddylai'r cyfeiriad at adran

16BA fod wedi'i gynnwys yn y pwerau galluogi.

Gwahoddir y Cynulliad hefyd i dalu sylw arbennig i'r pwyntiau a ganlyn ar y sail bod angen
eglurhad pellach am ffurf neu ystyr y rheoliadau, a bod yr eglurhad hwnnw bellach wedi'i

gyflwyno ar ran y Gweinidog.

1. Gan fod rheoliad 5(3) yn darparu’'n benodol ar gyfer penodi'r prif swyddog cyntaf,
bernid mai cyfeirio'n unig at aelodau nad oeddent yn swyddogion oedd bwriad posibl
paragraff (4). Mae wedi'i gadarnhau, er hynny, er gwaethaf y ddarpariaeth ym mharagraff
(3), bod paragraff (4) wedi’i fwriadu i ymdrin ag aelodau sy’n swyddogion yn ogystal ag
aelodau nad ydynt yn swyddogion.

2. Mewn perthynas a rheoliad 8(2), mae wedi'i gadarnhau mai bwriad y cyfeiriad at "yr
aelodau sy'n swyddogion” yn llinell 1 yw cyfeirio at bob aelod o'r fath heblaw'r aelod y

gwneir cwyn yn ei erbyn.

Byddai modd cywiro/egluro'r holl bwyntiau uchod trwy femorandwm cywiriadau.

Sylwadau
Dyddiad Gwneud
Mae rhoi 28 lonawr 2003 ar frig y rheoliadau ac mewn perthynas a'r llofnod printiedig, a

chydag ef, yn gynamserol.

Rhaglith

Mae troednodyn (b) yn gamarweiniol yn ei gyfeiriad at y gorchymyn trosglwyddo
swyddogaethau. Mae'r swyddogaeth o wneud y rheoliadau hyn yn cael ei breinio'n
uniongyrchol yn y Cynulliad gan y pwerau galluogi.

Rheoliad 1(2)

Nid oes angen hyn gan mai yng Nghymru yn unig y mae'r byrddau iechyd lleol. Mae'n
bosibl y gellid ei ddehongli ar gam fel rheoliad sy'n tynnu oddi ar allu byrddau iechyd lleol i
wneud trefniadau gyda chyrff awdurdodau iechyd yn Lloegr - gweler, yn arbennig, reoliad
16(1).

Rheoliad 3(2)

Mae'r gofyniad na ddylai nifer yr aelodau sy'n swyddogion fod yn fwy na nifer yr aelodau
nad ydynt yn swyddogion yn ymddangos yn ddianghenraid gan fod paragraff (3) yn ei
gwneud yn ofynnol i gael pedwar o aelodau sy'n swyddogion ac mae paragraff (4) yn

gofyn am nifer fwy o aelodau nad ydynt yn swyddogion.

Rheoliad 8

Nodir yr awgrymir y bydd gweithredu o dan y ddarpariaeth hon, i bob pwrpas, yn terfynu
cyflogaeth y swyddog, o ystyried y gofyniad yn rheoliad 3(3). Felly ni ellir ond gweithredu’r
ddarpariaeth os oes rhesymau dilys dros ddiswyddo.

Mick Bates AC
Cadeirydd y Pwyllgor Deddfau

17 Rhagfyr 2002



